
Manje pou Tibebe pandan Premye Ane Li— Enstriksyon Jeneral pou Bay Tibebe Ansante Manje

Nesans a 6 Mwa
Pedyat-yo rekòmande pou yo bay tibebe-yo bwè lèt tete 
jiskaske yo gen omwen 1 an d’aj ou pi gran.
Si ou panse bay tibebe ke wap bay tete a fòmil bebe (lèt atifisyèl pou 
bebe), pale ak nitrisyonis-la oubyen founisè swen santé a. Tibebe ki 
pa nan tete bezwen fòmil bebe fè-fòtifye jiskaske yo gen 1 an d’aj.

Dlo Tibebe ki ansante ki poko gen 6 mwa pa konn 
bezwen pou ba-yo bibwon dlo. Tcheke avèk founisè 
swen sante tibebe-ou a pou plis enfòmasyon.

Tibebe ki nan Tete
Nesans a 2 mwa:

8 a 12 fwa ou plis pou li tete pa jou

2 a 4 mwa:
8 a 10 fwa ou plis pou li tete pa jou

4 a 6 mwa:
6 a 8 fwa ou plis pou li tete pa jou

Tibebe ki nan Fòmil
Nesans a 1 mwa:

2 a 3 ons fòmil a chak repa
8 a 12 repa chak jou

1 a 4 mwa:
4 a 6 ons fòmil a chak repa
6 a 8 repa pa jou

4 a 6 mwa:
5 a 8 ons fòmil a chak repa
5 a 6 repa pa jou

Lè wap bay manje nan bibwon, toujou kenbe 
tibebe ou:  Pa mete ti bebe-ou dòmi ak yon bibwon 
osinon soutni bibwon-an nan bouch tibebe ou. Tibebe-
ou kapab trangle oswa li kapab devlope jèm dan pouri.

Pifò tibebe pare pou yo manje sereyal 
bebe lè yo kapab kenbe tèt-yo dwat, 
chita ak yon ti sipò, epi manje sereyal 
nan kiyè.

Nan Etazini, yo rekòmande pou fanm ki gen VIH 
oubyen SIDA pa bay tete paske tibebe a ka pran viris 
la nan lèt tete a. Si ou pa konnen konsisyon VIH ou, 
tanpri mande founisè swen de santé-ou pou li fè yon 
tès VIH pou ou.

Ji Fwi pa rekòmande pou tibebe ki poko gen 12 mwa.

Sereyal Bebe
	Kòmanse ak sereyal bebe ki fòtifye ak fè ant 

4 e 6 mwa. Pou tibebe ki ap bwè lèt tete 
sèlman, tann jiska 6 mwa yo konsa.

	Kòmanse ak yon sereyal bebe grenn-senp. 
Melanje sereyal sèch-la ak lèt tete, fòmil 
bebe oswa dlo.

	Bay sereyal bebe grenn-senp la pou omwen 1 semèn  anvan ou 
kòmanse bay yon lòt sereyal bebe grenn-senp. Lè ou fin eseye tout 
sereyal bebe grenn-senp yo, ou kapab bay sereyal bebe grenn-
melanje. Pandan bebe ou a ap grandi, ba li manje diferan sereyal 
bebe ki gen fè ladann yo.

	Bay tibebe-a 1 a 8 kiyè a tab sereyal prepare pa jou avèk yon kiyè, pa 
bay sereyal la nan bibwon osinon nan “infant feeder” (lòt resipyan 
manje bebe).

Si ou bay tibebe-w manje nan yon bibwon:
Asire-w ke tout bagay pwòp: Sa vle di men, kwizin ak ekipman. Dezenfekte bibwon yo ak tetin nèf yo anvan nou sèvi avèk yo 
pou premye fwa. Si ou genyen dlo klorine, lave bibwon yo nan dishwachè oswa a la men ak dlo savon cho. Osinon, bouyi tetin 
yo ak bibwon yo nan dlo pou 5 a 10 minit.
Preparasyon fòmil: Pale ak founisè swen de sante tibebe-ou konsènan de ki pi bon dlo ki disponib pou tibebe-w la nan zòn ou 
a epi mande li si ou dwe bouyi ak refwadi dlo sa a anvan-w melanje-l ak fòmil bebe a. Swiv enstriksyon melanj ki ekri sou bwat 
la oswa prepare-l jan founisè swen de sante tibebe-w la di-w. Pou plis enfòmasyon sou fliyoridasyon dlo, ale nan sit entènèt 
Depatman la Sante Florid, Sante Dantal nan: www.floridahealth.gov/programs-and-services/community-
health/dental-health/fluoridation/index.html.
Pou redwi kantite plon ki nan dlo: Pa bouyi dlo a pou plis ke 2 minit. Sèvi sèlman ak dlo tiyo frèt epi 
kite dlo frèt la koule pou 2 minit anvan ou sèvi avè-l. Pa itilize dlo tiyo cho.
Lè nou ap chofe bibwon tibebe: Meyè fason pou-w chofe yon bibwon fòmil se mete bibwon-an chita 
nan yon bòl dlo tyèd pou kèlke minit, epi sekwe bibwon an. Sèvi yon bibwon fòmil prepare imedyatman. 
Jete nenpòt rès fòmil ki rete nan bibwon-an apre chak repa. Pa itilize maykowev pou chofe lèt tete 
osinon fòmil. Likid ki pa chofe egal ka vin twò cho e kapab boule bouch ti bebe-w la.
Sere fòmil: Fòmil ki deja melanje men ki pa-t ko janm chofe kapab sere nan frijidè pou jiska 24èd tan. Rès fòmil ki deja prepare 
e ki te deja chofe fèt pou jete e pa dwe remete nan frijidè pou sèvi pita. Sere fòmil likid tou prepare (ready-to-eat) ak fòmil likid 
konsantre kouvri nan mamit orijinal-yo nan frijidè. Sèvi yo nan 48èd tan apre nou fin ouvri yo. Fòmil an poud ki kouvri byen sere 
avèk yon kouvèti kapab rete nan yon kote fre e sèch pou jiska 30 jou. 

